JUDASNEN BUANMIA QUIRICA

Nucén Papa Diosan ainan ’inun caiscé
unicama Judasnén cuénéoxuan quirica

'Ex cana Judas, an Jesucristonén
cacésabi oquin nu ’acé ’ianan Jacobonén
xucén, a ’ain. Mitstiixmi ainan ’inun
caiscé "icéa Nucén Papa Diosan Jesucris-
tomi cushicé ’inun ’imicé ’icé, cana éné
quirica mitsu cuénéoxunin. 2Nucén
Papa Diosan nuibacéxmi mitsun
"uchacama téréncé ’ianan bétsibé
nuibanani chudmarua ’aish bucucanti
cana cuéénin.

An cémé bana uni fiuixuncé uni
(2 Pedro 2.1-17)

3’fin nuibacé xucéantu, Jesucristomi
catamétia ca mitsun "uchacama
térénquin ainan ’inun Nucén Papa
Diosan mitsu iémiaxa, ’é ’acésaribi
oquin. Usami ’icé cana anun nux iéti
banacama fiuiquin mitsu cuénéoxunti
sinan. Usaquin sindnxunbi cana bétsi
bana pain mitsu budnmin, uni rairinéan
Nucén Papa Diosan banamabi fiuicé
bana a cuaxunma ’anun cananmi,
Jesucristo fiui quicé bana, a Nucén Papa
Diosan unicaman cuacé, ax ca asérabi
’icé quixuan camabi unin 'undnun, atu
canun cana mitsu éné quirica budnmin.
4Uni rairinéx ca parani mitsubé timétia.
Mitsubé timéxunbi ca mitsun sindncé
sabi oquin sinanima. A unicamax ca ésai
quia: Nucén Papa Dios upi ’ixun ca nux
cuééncésa oquinshi fiu "aiabi nu uisabi

oimd. Usaquin sindnquin ca ’aisama fiu
’aia. ’Ai ca —'éx cana Nucén Papa
Diosnan ’ai —quibi axéshi nun ’Ibu, ax
cuééncésabi oi ’ima. —'Ex cana Nucén
"Ibu Jesucristonan ’ai —quixunbi ca ain
bana quicésabi oquin ’aima. Usa uni fiui
ca Nucén Papa Diosan bana cuénéo
quia, usaia ’icé unicamax ca ’aisamaira
oquin "uchocé iti ’icé quiax.

5Upi oquinmi "unancébi cana éné
flucama mitsu sindnmitécénin, Nucén
’Ibu Diosan ca Israel unicama Egipto
menua buanxunbi ami catamétiama
oquin rairi céfluacéxa. 6Angelcama rairi,
axa Nucén Papa Diosan néténubi ’iti
’aishbi anu ’iisama tancé cupi chiquia,
ax ca antian an camabi uni isti nété
utamainuan béanquibucénu uisatima
maneé risin técérécacésa ’aish, anubi
’inun Nucén Papa Diosan éan ’icén. 7A
angelcamaxa abé ’iisama tanan Nucén
Papa Dios cuééncésabi oi 'iisama tani
’iasaribiti ca Sodoma ’imainun Gomorra
’imainun a 'urama ’icé émacamanu ’icé
unicamaxribi "iacéxa. Nucén Papa
Diosan ca ain xanubéishia ’iti uni ’anan
xanuribi ain bénébéishia ’iti uniocéxa.
Usa ’ainbi ca a émacamanu ’icé unicama
ain xanuma ’ainbi bétsi xanubé ’imainun
xanuxribi ain bénéma ’ainbi bétsi unibé
’imainun unixribi xantixmabi bétsi
unibé ’i, ’aisamairai 'uchacéxa. Usaia
’icé ca Nucén Papa Diosan ain "ucha
cupibi, mané tsin néancéxa, xénibua
’ainbi ainanma ’inun. Usaia ’id a sinani

cananuna nuxribi usai ’itin rabanan
bérdancati ’ain.

8Usa ’ainbi ca axa Sodoma ’imainun
Gomorranu ’icé unicama usai ’id
*unanibi, mitsu parani mitsubé timécé
unicama an, sindnfiumasa ’aish ain
xanuma "ainbi xanubé ’ianan bana
cuacéma ’ixun, Nucén ’Ibu Diosmi
sindnquinma cushi unicama ’imainun
uisa cushi cara, angelcamaribi
’atimaquin fiuia. 9Usaria a unicamax
quicé ’ainbi ca usoquin caquinma
angelcaman cushi, Miguel, an abé
banaquin fiunshin ‘atimanén ’apu ’atima
bana ’indnquinma, Moisés bamacé
rabanan abé cuébicanancéxunbi,
Miguelnén fiunshin ’atimanén ’apu
ésaquinshi cacéxa: “Nucén "Ibu Diosan
ca mi "uchoquin fiu cati ’icé” quixun.
10Usa ’ainbi ca a unicama an 'unédncéma
fiu fiui ’atimati banaia. Sinanfiuma
’ixuan fiuinacan uisa cara oia quixun
sindnquinmaishi fiu "acésaribi oquin ca
a unicaman ain cuééncésa oquinshi fiu
’aia. Usaquin ’ai ca attixbi ’atimatia.

11A unicaman fiu ’atima ’acé cara
Nucén Papa Diosan uisoti ’icén. Cainan
fiu "atima ’asaribi oquin ’anan ca Balaam
an ’asaribiquin curiqui biti sindnxun fiu
’atima ’aia. Coré ax ca Nucén Papa
Diosan cacéxuan Moisésnén fiuicé bana
cuaisama tanquin, uni rairi Moisésmi
nishquin tsudquirumicé cupi, bamacéxa.
Cain, Balaam, Coré, acamaxa ’iasaribiti
ca a unicama céntti 'icén. 12Mitsixmi
Jesucristomi sindnquin pi timécé ’ain
attxribi mitsubé timécé ’afshbi ca
asérabi mitstixmi ’icésaribiti ’ima. Usa
’aish ca atun cuééncésabi oquinshi pi
rabinima sharati, uni rairimi sinanima.
Uni rafri ’aquincéma ’aish ca ui ’ibinux
nété bénamétiabi sufiun bécacéx
nétécésa usaribi ’icén. ’lanan ca anun
bimiti nétéa ucébébia i bimicéma
usaribi ’icén. Béucutia i ain tapun

échiquicé, usaribi ca atux ’icén.
13Béchunan tucdnquiquin masinu
chinan purucésa, usaribi ’inun ca ain
nuitu upima ’ain ’atimati bananan fiu
upima ’aia. Chiquiquianxa ’ispa amanu
tactcé, usaribi ca atux ’icén. Usa ’aish
ca atux nététimoi xénibua ’afnbi
béanquibucénu ’iti ’icén.

14Ax pain unia nucén rara Adan ain
rébtinqui nucén rara Enoc, ax ca Nucén
Papa Diosan sindnmicéx usa uni nui ésai
quiacéxa: “’En iscéx ca Nucén ’Ibu Dios
camabi ’aisamaira ain uni upicaman
néptiamainun uaxa. 1Uxun ca camabi
uni uisa cara oti ’icé quixun isaxa, attian
fiu ’acécama "unanquin. An fiu ’atima
’acé unicama atun fiu ’atima ’acé cupi
’imainun atun a fiui ’atimati banacé a
cupiribi, ca Nucén 'Tbu Diosan
"uchoquin uisa cara oti "icé quixun
isaxa”. 16A unicamax ’aisama ’ixun ca
uni rafrinén ’acé fiu ’atimaquin fluianan
atux cuééncésa oquinshi ’anan atux
cuééncésa ofshi ’iti sinania. Usa ’ixun ca
attxbi cértianan rabiacaquin, ain
curiqui ’imainun ain fiu biti cupishi abé
upiti banaquinbi uni parania.

Uni itsin paranti rabanan bértiancati bana

17’Fn nuibacé xucéantu, a unicamaxa
usa ’ainbi camina mitsun, Nucén ’Ibu
Jesucristonéan ain bana fiuixunun
caiscé unicaman mitsu fiuixuan
banacama, a manuquinma sinénti ’ain,
18gsaquian mitsu cacé: Jesucristo
utécénti nétéa 'urama ’ain ca ’itsa unin
Nucén Papa Diosan banami cuaiquin,
ain sindncésa oquinshi fiu "atima ’ati
’icén. 19Usa unicamax ca an €né néténu-
xun afn cuééncésa oquin fiu ’atishi
sindncé a ’icén. A unicaman ca uni
rafrimia nishnun quixun unicama
sinanamia. Nucén Papa Diosan Béru
Nunshin Upitan sindnmicéma ca atux
"icén.

20’En nuibacé xucéantu, ami catamécé
’aish camina camabi nétén asérabi
Jesucristomi sindnti ’ain. Ami sinancé
Xun ca an mitsu sindnmiti ’icén, an
sindncésaribi oquinmi sindnun. Ain Béru
Nunshin Upitan ’aquincéx camina
Nucén Papa Diosbé banati "ain. 2!Nucén
Papa Diosan mitsu nuibacéx camina ami
manutima camabi nétén ax cuééncésabi
oi ’iti ’ain. 'lanan camina a nété anuan
nuibaquin Nucén "Tbu Jesucristonén
utécénquin ain néténunu xénibua "ainbi
abé ’inun nu ’imiti, a cainti ’ain.

22Cafanan camina —Nucén Papa
Diosan bana ca asérabi ’icé —quixuan
an sindncéma uni a ’éséquin —usa ca
—quixun upi oquin sindnmiti ’ain.
23Uni rairinéxa ain fiu "atima ’acé cupi
Nucén Papa Diosnanma ’icébi camina
amia sindnun ’aquinti ’ain, tsinuaxa

xaréti "icébi uni bicésaribi oquin.
Usaribi oquin camina uni rairiribi
nuibaquin upi ’inun ’aquinquinbi axa
’atima ’icésaribi ’itin rabanan bértinra
oti ’ain, ax ’aisama cupia, ain chupéaxbi
chuaifracésa ’icé timacésa oquin ain
"ucha timaquin.

Ashiquiana, Nucén Papa Dios rabinun ca

24An fiu ’atima ’axtinmami ’anun
mitsu bérianan an iscéxmi upi ’aish
cuééni ain néténu abé ’inun mitsu
’imiti, ax ca Nucén Papa Dios ’icén.
25Axéshi Nucén Papa Dios 'ixun Nucén
"Ibu Jesucristo cupi nu ainan ’inun
iémicé, ax ca cushiira ’ianan upfiira
’aish ’Apuira ’icén. Ax uisa fiubi
uniocéma pan ’aish usabi ’ia ’aish ca ax
usabi ’ia. Usabi ca ax ’icén. Ashi,
Judas.

